
1. 
PRESENTACIÓN DA UNIDADE

Título

As máquinas

Descrición da unidade

O presente estudo das máquinas integra os coñecementos aprendidos sobre materia e enerxía en relación coa creación de antigas e novas máquinas, tanto simples coma compostas. A unidade desenvólvese en catro grandes apartados:

•  Que son as máquinas e as diferentes formas de enerxía que utilizan no seu funcionamento.

•  As máquinas simples (a panca, a polea, o plano inclinado e a roda) e a combinación destes con outros operadores para crear máquinas compostas.

•  As máquinas antigas e a súa evolución ao longo do tempo.

•  Algunhas máquinas modernas no traballo, na industria, no ocio ou na comunicación.

As tarefas finais afondan na revolución social producida por algunhas máquinas e na seguridade no manexo de máquinas.

A través das diferentes actividades propostas na unidade, preténdese que os alumnos e as alumnas adquiran os coñecementos seguintes:
•  As máquinas e o seu funcionamento.

•  As máquinas simples e as máquinas compostas.

•  As máquinas antigas e a súa evolución.

•  As máquinas actuais.

•  Algunhas máquinas que fixeron historia.

•  Algunhas medidas de seguridade dos videoxogos.

Temporalización:

Maio:                           Xuño:                                        

2. 
OBXECTIVOS DIDÁCTICOS

•  Definir máquinas, identificar algúns dos seus elementos e describir, de forma sinxela, o funcionamento das máquinas simples.

•  Distinguir as máquinas simples e as máquinas compostas.

•  Adquirir unha idea básica da evolución que sufriron as máquinas, coñecer algúns exemplos de máquinas que fixeron historia e identificar as máquinas máis importantes na actualidade. 

•  Recoñecer a importancia da tecnoloxía para as persoas e para a sociedade.

•  Valorar a importancia das medidas de seguridade para o uso das máquinas como unha forma de prevención de enfermidades. 

•  Usar de forma responsable as TIC para tratar a información, convertela en coñecemento e aplicala a distintos contextos.

•  Comprender informacións e adquirir vocabulario sobre as máquinas para expresar coñecementos de forma oral e escrita e interpretar informacións.

3. 
CONTIDOS DA UNIDADE - CRITERIOS DE AVALIACIÓN - ESTÁNDARES DE APRENDIZAXE AVALIABLES

	Contidos
	Criterios de avaliación
	Estándares de aprendizaxe avaliables

	
	
	

	•  As máquinas e a enerxía que necesitan para funcionar.
•  Identificación de máquinas do ámbito e das formas e fontes de enerxía que usan para funcionar.
•  Máquinas simples e os seus elementos: rampla, pancas, rolos e rodas.
•  Identificación de elementos e descrición do funcionamento de máquinas simples.
•  Máquinas compostas ou complexas. Os motores e os seus tipos. Outras máquinas compostas.
•  Evolución das máquinas ao longo do tempo.
•  Máquinas actuais e as actividades humanas nas que se usan. 
•  Importancia das máquinas nas sociedades actuais.
•  Máquinas que fixeron historia.
•  Instrucións de uso e normas de seguridade das máquinas.
•  Valoración do coñecemento científico e tecnolóxico como un feito dinámico e acumulativo.
	  1.  Adquirir unha idea de máquina, identificar a forza e a orixe da enerxía que necesitan as máquinas para funcionar, e coñecer algunhas máquinas simples, os seus elementos e o modo no que funcionan.
	  1.1.  Define máquina. Identifica as fontes de enerxía que fan funcionar máquinas do seu ámbito.
  1.2.  Identifica elementos e describe o funcionamento de máquinas simples: plano inclinado, panca, roda, rolo e polea.

	
	  2.  Adquirir a idea de motor, coñecer distintos tipos de motores e outras máquinas compostas, e realizar experiencias que permitan fomentar a curiosidade, a atención, apreciar os compoñentes das máquinas e describir o modo en que participan e funcionan.
	  2.1.  Define motor. Diferencia tipos de motores en función da fonte de enerxía que usan para funcionar. Nomea e identifica outras máquinas compostas.
  2.2.  Mostra interese e concentración durante as experiencias e observacións de máquinas.

	
	  3.  Comprender e valorar o coñecemento tecnolóxico como unha acumulación progresiva de invencións realizadas polos seres humanos ao longo do tempo, e ampliar o coñecemento, a través do estudo dalgunhas máquinas que cambiaron as sociedades e os modos de vida.
	  3.1.  Coñece máquinas simples inventadas e usadas desde a antigüidade. Describe a importancia da roda e das primeiras engrenaxes e transmisións.
  3.2.  Coñece e nomea máquinas que modificaron os modos de vida das sociedades, descobre outras e expón cambios que ocasionaron.

	
	  4.  Coñecer grupos de actividades humanas e as máquinas que se utilizan; identificando, tamén, o tipo de motores e as fontes que usan para funcionar.
	  4.1.  Nomea actividades agrícolas, gandeiras, pesqueiras, industriais, domésticas, transporte, comunicacións... e máquinas representativas que se usan nelas.

	
	  5.  Comprender e valorar a importancia do coñecemento das instrucións de uso e medidas de seguridade, a través do estudo do manual de uso dunha consola de videoxogos.
	  5.1.  Valora a importancia das instrucións e medidas de seguridade para o uso responsable das máquinas, e aplícaas.

	
	  6.  Comprender informacións, e adquirir vocabulario sobre o uso das máquinas, expresar coñecementos e opinións de forma oral e escrita, e mostrar interese pola lectura de textos relacionados cos avances tecnolóxicos. 
	  6.1.  Comprende informacións, adquire vocabulario sobre o uso das máquinas, expresa coñecementos e opinións de forma oral e escrita, e mostra interese pola lectura de textos sobre os avances tecnolóxicos.

	
	  7.  Coñecer e aplicar elementos matemáticos para representar datos sobre seguimento dunhas medidas nunha táboa.
	  7.1.  Coñece e aplica elementos matemáticos para representar datos sobre o seguimento dunhas medidas nunha táboa.

	
	  8.  Coñecer e usar de forma responsable as TIC, usar estratexias para tratar a información, convertela en coñecemento propio e aplicala a distintos contextos, e participar de forma activa no propio proceso de aprendizaxe.
	  8.1.  Obtén e organiza información, traballa co esquema da unidade, e utiliza os recursos dixitais con interese e responsabilidade.

	
	  9.  Mostrar iniciativa e perseveranza á hora de afrontar os problemas e de defender opinións.
	  9.1.  Mostra unha actitude emprendedora, acepta os erros ao autoavaliarse, persevera nas tarefas de recuperación, e participa activamente nos exercicios de aprendizaxe cooperativa.


4. SELECCIÓN DE EVIDENCIAS PARA O PORTFOLIO 

Os estándares de aprendizaxe mostran o grao de consecución dos criterios de avaliación desde a propia descrición e concreción do criterio. Para facilitar o seguimento do desenvolvemento de cada estándar imos buscar evidencias dos alumnos que amosen a súa evolución en cada un deles.

No anexo de avaliación proponse un portfolio de evidencias para os estándares de aprendizaxe. O cadro seguinte suxire unha selección dalgunhas destas posibles evidencias. Os docentes poderán substituílas por outras que consideren máis relevantes para o desenvolvemento do seu grupo.

Libro do alumno (A) / Proposta didáctica (PD) / Recursos fotocopiables (RF)

	Estándares de aprendizaxe avaliables
	Selección de evidencias para o portfolio

	
	

	  1.1.  Define máquina. Identifica as fontes de enerxía que fan funcionar máquinas do seu ámbito.
	•  Actividade do A, que traballa coa imaxe, para identificar máquinas e describir o traballo que realizan. 

	  1.2.  Identifica elementos e describe o funcionamento de máquinas simples: plano inclinado, panca, roda e polea.
	•  Ficha de reforzo (actividade 1) dos RF para identificar algunhas máquinas simples a partir dunha imaxe e explicar o seu funcionamento.
•  Ficha de ampliación (actividade 1) para explicar o funcionamento dunhas tesoiras.

	  2.1.  Define motor. Diferencia tipos de motores en función da fonte de enerxía que usan para funcionar. Nomea e identifica outras máquinas compostas.
	•  Actividade do A para nomear máquinas que normalmente hai nas casas e que levan motor.
•  Actividade do A, que traballa con imaxes, para recoñecer o tipo de enerxía que utilizan para funcionar e que transforma un motor en movemento.

	  2.2.  Mostra interese e concentración durante as experiencias e observacións de máquinas.
	•  Ficha de ampliación (actividade 2) dos RF para completar unha táboa que relaciona exemplo de máquina, tarefa que realizan e enerxía que utiliza o seu motor.

	  3.1.  Coñece máquinas simples inventadas e usadas desde a antigüidade. Describe a importancia da roda e das primeiras engrenaxes e transmisións.
	•  Actividade do A, que traballa con imaxes, para identificar máquinas utilizadas na antigüidade.

	  3.2.  Coñece e nomea máquinas que modificaron os modos de vida das sociedades, descobre outras e expón cambios que ocasionaron.
	•  Actividades do A para coñecer e valorar algunhas máquinas que fixeron historia.
•  Actividade de ampliación da PD para describir a evolución que tiveron algunhas máquinas.

	  4.1.  Nomea actividades agrícolas, gandeiras, pesqueiras, industriais, domésticas, transporte, comunicacións... e máquinas representativas que se usan nelas.
	•  Actividades do A para coñecer e nomear máquinas utilizadas no traballo, no transporte e na comunicación.

	  5.1.  Valora a importancia das instrucións e medidas de seguridade para o uso responsable das máquinas, e aplícaas.
	•  Actividades do A para explicar a importancia das medidas de seguridade para o uso correcto da consola.

	  6.1.  Comprende informacións, adquire vocabulario sobre o uso das máquinas, expresa coñecementos e opinións de forma oral e escrita, e mostra interese pola lectura de textos sobre os avances tecnolóxicos.
	•  Actividades do A para traballar co texto e o vocabulario da lectura inicial.

	  7.1.  Coñece e aplica elementos matemáticos para representar datos sobre seguimento dunhas medidas nunha táboa.
	•  Actividade do A para analizar o uso das medidas de seguridade dunha consola de videoxogos.

	  8.1.  Obtén e organiza información, traballa co esquema da unidade, e utiliza os recursos dixitais con interese e responsabilidade.
	•  Ficha de reforzo (actividade 8) dos RF para engadir, a un esquema completo da unidade, algúns consellos para aforrar enerxía.

	  9.1.  Mostra unha actitude emprendedora, acepta os erros ao autoavaliarse, persevera nas tarefas de recuperación, e participa activamente nos exercicios de aprendizaxe cooperativa.
	•  Actividade do anexo de avaliación de avaliación de actitudes.


5. 
COMPETENCIAS: DESCRITORES E DESEMPEÑOS

	Competencia
	Descritor
	Desempeño

	
	
	

	Comunicación lingüística 

	Comprender o sentido dos textos escritos.
	Le, comprende e aplica as normas de seguridade que aparecen nos manuais de uso dalgúns xoguetes.

	
	Plan lector: Gozar coa lectura.
	Le a lectura inicial e os textos recomendados no plan lector.

	Competencia matemática e competencias básicas en ciencia e tecnoloxía
	Manexar os coñecementos sobre ciencia e tecnoloxía para solucionar problemas e comprender o que acontece ao noso arredor.
	Explica o funcionamento dalgunhas máquinas simples.

	Competencia dixital
	Aplicar criterios éticos no uso das tecnoloxías.
	Usa de forma responsable as TIC cando busca información para a realización de diversas tarefas.

	Aprender a aprender
	Avaliar a consecución de obxectivos de aprendizaxe.
	Valida os logros obtidos no seu proceso de aprendizaxe.

	
	Intelixencias múltiples: Desenvolver as distintas intelixencias múltiples.
	Fai a montaxe dunha máquina composta moi sinxela, promovendo o desenvolvemento das súas intelixencias natural e científica, e espacial.

	Competencias sociais e cívicas
	Evidenciar preocupación polos máis desfavorecidos e respecto aos distintos ritmos e potencialidades.
	Respecta e axuda os compañeiros con máis dificultades na aprendizaxe.

	
	Educación en valores: Aprender a comportarse desde o coñecemento dos distintos valores.
	Fai un uso responsable das máquinas.

	Sentido de iniciativa e espírito emprendedor
	Configurar unha visión de futuro realista e ambiciosa.
	Propón un novo invento ou máquina polo que lle gustaría recibir un premio Nobel.

	Conciencia e expresións culturais
	Elaborar traballos e presentacións con sentido estético.
	Elabora un traballo sobre unha máquina que considera importante para a humanidade e ilústrao con debuxos ou fotografías.


6. 
TAREFAS

Libro do alumno (A) / Proposta didáctica (PD) / Recursos fotocopiables (RF) / Libro dixital (LD)

Tarefa 1: Lemos «Os patinetes tolos» e traballamos co texto e coa imaxe inicial

•  Coñecemos as suxestións xerais da unidade, as ideas previas, as dificultades de aprendizaxe, o procedemento de traballo proposto, e as tarefas que se van realizar na unidade coa PD.

•  Coñecemos as suxestións metodolóxicas do inicio da unidade coa PD.

•  Realizamos as actividades asociadas á lectura e á imaxe do A e do LD, de forma cooperativa. 

•  Expoñemos, de forma breve, o esquema completo da unidade do LD.

•  Realizamos a actividade «Recorda o que sabes sobre as máquinas» do LD.

•  Expoñemos algunhas das tarefas propostas na PD que se irán desenvolvendo ao longo da unidade.

Tarefa 2: Definimos máquina e coñecemos o seu funcionamento
•  Coñecemos as suxestións metodolóxicas da PD.

•  Definimos máquina co A e co LD, e traballamos coa imaxe do A e do LD.

•  Expoñemos brevemente o funcionamento dalgunhas máquinas, e a curiosidade sobre a máquina de vapor, co A e cos recursos dixitais do LD.

•  Realizamos as actividades do A, do LD, da PD e dos RF, e a actividade proposta na PD, utilizando as metodoloxías de aprendizaxe cooperativa de mesa redonda.

Tarefa 3: Distinguimos as máquinas simples e as máquinas compostas
•  Coñecemos as suxestións metodolóxicas da PD.

•  Distinguimos máquinas simples e máquinas compostas, e coñecemos algúns exemplos, co A e co material dixital do LD.

•  Traballamos coas imaxes as máquinas simples e máquinas compostas, co A e co LD.

•  Realizamos as actividades asociadas (A, LD, RF e PD). 

•  Facemos o proxecto para investigar e a actividade de aprendizaxe cooperativa, da PD.

•  Estudamos unha panca co obradoiro de ciencias dos RF.

•  Realizamos algunhas das tarefas propostas na PD, como desmontar unha bicicleta, explorar unha caixa doméstica de ferramentas...

Tarefa 4: Coñecemos algunhas máquinas antigas e analizamos a evolución das máquinas
•  Coñecemos as suxestións metodolóxicas da PD.

•  Lemos a información do A de forma cooperativa, utilizando a metodoloxía de lectura compartida.

•  Visualizamos os recursos dixitais vinculados a esta información co LD.

•  Realizamos as actividades do A, do LD, dos RF e da PD.

•  Consultamos información sobre as datas de invención dalgunhas máquinas usuais e presentamos exemplos de máquinas e ferramentas antigas, tal e como propón a PD.

Tarefa 5: Distinguimos as máquinas que utilizamos na actualidade
•  Coñecemos as suxestións metodolóxicas da PD.

•  Nomeamos algunhas máquinas moi utilizadas na actualidade, e clasificamos as máquinas actuais segundo a actividade na que se utilizan, co A e cos recursos dixitais do LD.

•  Realizamos as actividades asociadas a este contido (A, LD, PD e RF).

•  Buscamos imaxes das máquinas citadas e elaboramos un mural coas súas funcións e usos, tal e como propón a PD.

•  Realizamos a actividade de aprendizaxe cooperativa proposta na PD, cuxa explicación se realizou previamente (na tarefa 1).

Tarefa 6: Coñecemos algunhas máquinas que fixeron historia
•  Coñecemos as suxestións metodolóxicas da PD.

•  Vemos algúns exemplos de máquinas moi importantes para a humanidade lendo o texto e observando as fotografías do A, de forma cooperativa.

•  Realizamos as actividades do A.

•  Facemos as actividades propostas na PD.

Tarefa 7: Lemos o manual de uso dunha consola de videoxogos
•  Coñecemos as suxestións metodolóxicas da PD.

•  Lemos o texto e observamos con atención as imaxes, co A.

•  Realizamos as actividades do A.

Tarefa 8: Repasamos a unidade
•  Coñecemos as suxestións metodolóxicas do repaso da unidade coa PD.

•  Lemos o resumo da unidade do LD.

•  Realizamos as actividades de repaso da unidade do A e do LD.

•  Facemos as actividades do repaso trimestral do A e do LD.

•  Resumimos a información obtida nas diferentes tarefas, proxectos e obradoiros de ciencia.

•  Recompilamos as actividades para o portfolio do alumno.

7. 
ESTRATEXIAS METODOLÓXICAS

No desenvolvemento das tarefas pódense empregar diversas estratexias metodolóxicas:

•  Exposición do profesor empregando diferentes soportes e materiais. Antes de comezar, é conveniente coñecer as ideas previas, as dificultades da aprendizaxe e o procedemento de traballo, e anticipar as tarefas previas.

•  Traballo reflexivo individual no desenvolvemento das actividades individuais, tarefas e obradoiros de ciencias.

•  Realización de tarefas (propostas na PD) ao longo do desenvolvemento da unidade.

•  Traballo en grupo, en equipo ou de forma cooperativa, no desenvolvemento de actividades, visitas e proxectos: agrupar os alumnos en grupos de 3 ou 4 alumnos e utilizar as estruturas de cooperativo suxeridas na guía do profesor para traballar os principios de definición de obxectivo grupal, interdependencia positiva e interacción cara a cara. Recoméndase a aprendizaxe cooperativa aplicando diversas metodoloxías. 

•  Posta en común en gran grupo: despois do traballo individual ou grupal, e do repaso da unidade.

8. 
RECURSOS

Os seguintes materiais de apoio poden reforzar e ampliar o estudo dos contidos da área de Ciencias da Natureza:

•  Recursos fotocopiables da proposta didáctica, con actividades de reforzo, ampliación, obradoiros de ciencia e avaliación.

•  Cadernos complementarios ao libro do alumno. 

•  Os materiais dixitais asociados á unidade.

•  Operadores de máquinas que permitan realizar experiencias sinxelas con rodas, pancas, planos inclinados ou poleas.

•  Documentación que mostre máquinas de distintas épocas en relación con ámbitos moi diversos.

•  Obxectos do ámbito que son máquinas: bambáns, balanza, alicates, polea, bicicleta, ramplas, tesoiras....

•  O motor eléctrico dalgún xoguete.

•  Xoguetes que son máquinas.

•  Manuais de instrucións de uso de xoguetes. Gráficos e esquemas dos seus elementos e dimensións.

Recursos dixitais
•  Libro dixital: Os alumnos poderán reforzar ou ampliar os contidos estudados utilizando os recursos dixitais dispoñibles.

•  CD que acompaña a proposta didáctica, cos recursos fotocopiables.

•  Ligazóns web: http://anayaeducacion.com e http://leerenelaula.com/planlector/
9. 
FERRAMENTAS DE AVALIACIÓN

•  Proba de avaliación da unidade (nos recursos fotocopiables da unidade e no libro dixital).

•  Rexistro de avaliación (no anexo de avaliación).

•  Outros recursos: rúbrica, diana, etc. (no anexo de avaliación).

10.  MEDIDAS PARA A INCLUSIÓN E ATENCIÓN Á DIVERSIDADE

•  Que dificultades e potencialidades prevexo no grupo durante o desenvolvemento da unidade?

•  Como vou minimizar as dificultades?

•  Que necesidades individuais prevexo no desenvolvemento da unidade?

•  Que recursos e estratexias manexarei para atender as necesidades individuais?

11.  AUTOAVALIACIÓN DO PROFESORADO

•  Que porcentaxe de alumnos alcanzaron os obxectivos de aprendizaxe da unidade?

•  Que é o que mellor funcionou nesta unidade?

•  Que cambiaría no desenvolvemento da unidade o próximo curso? Por que?

